ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	11․03․2024թ.

	
	01/8-3/4715-2024

	1․ Նախագծով առաջարկվում է ՀՀ կառավարության պահուստային ֆոնդից 500,033.0 հազար դրամ հատկացնել ՀՀ արդարադատության նախարարության 1182 «Հարկադիր կատարման ծառայություններ» ծրագրի 11001 «Հարկադիր կատարման ենթակա ակտերի կատարումն ապահովող ծառայություններ» միջոցառմանը, որից 428,600.0 հազար դրամը պարգևատրման, իսկ 71,433.0 հազար դրամը՝ աշխատավարձի ֆոնդի ավելացման համար (կապված միջին աշխատավարձի հաշվարկի հետ): Հաշվի առնելով, որ հարկադիր կատարման ծառայողների պարգևատրման գումարների վերաբերյալ դեռևս առկա չեն օրենսդրական կարգավորումները, առաջարկում ենք վերանայել պահանջվող 500,033.0 հազար դրամ գումարի չափը և առաջնորդվել 2023 և 2024 թվականներին հարկադիր կատարումն ապահովող ծառայությանը հատկացված հապատասխանաբար 300,000.0 և 400,000.0 հազար դրամ չափաքանակներով: 
Ելնելով վերոգրյալից, ինչպես նաև ՀՀ կառավարության ներկայիս սոցիալական և հումանիտար մարտահրավերներին դիմակայելու անհրաժեշտությունը, առաջարկում ենք ձեռնպահ մնալ պահուստային ֆոնդից գումարների հատկացման վերաբերյալ առաջարկներ ներկայացնելուց և հարկադիր կատարման ծառայողների պարգևատրման հետ կապված ծախսերը այս փուլում իրականացնել ՀՀ 2024 թվականի պետական բյուջեով ՀՀ արդարադատության նախարարության հարկադիր կատարումն ապահովող ծառայությանը հատկացված ընդհանուր միջոցների հաշվին՝ ըստ անհրաժեշտության եռամսյակային վերաբաշխումների միջոցով: 





	Չի ընդունվել։
Հարկադիր կատարումն ապահովող ծառայության գործունեության արդյունավետության բարձրացման գործում կարևորագույն նշանակություն ունի հարկադիր կատարողի պատշաճ վարձատրությունը, հարկադիր կատարողների համար սոցիալական պատշաճ երաշխիքներ ապահովելը: Մինչ 2022 թվականը հարկադիր կատարողի աշխատանքի վարձատրությունը որևէ կերպ կապված չէր վերջինիս կողմից կատարված փաստացի աշխատանքի արդյունավետության հետ, մինչդեռ հարկադիր կատարողի պատշաճ և արդյունքահեն վարձատրությունը հարկադիր կատարման համակարգի արդյունավետության ամենակարևոր տարրերից է․ սա բազմիցս ամրագրվել է նաև հարկադիր կատարմանը վերաբերող միջազգային մի շարք փաստաթղթերում։
Պարգևատրման համակարգի ներդրման անհրաժեշտությունը բխում է Կառավարության 2021-2026 թվականների գործունեության միջոցառումների ծրագրով ամրագրված՝ հարկադիր կատարման համակարգի արդյունավետության բարձրացման, ինչպես նաև Դատական և իրավական բարեփոխումների ռազմավարությունից բխող գործունեության միջոցառումների ծրագրով ամրագրված՝ Հարկադիր կատարումն ապահովող ծառայության նոր մոդելի ներդրման և հարկադիր կատարման ապահովման նոր օրենսդրական փաթեթի մշակման միջոցառումներից, որոնց շրջանակում որպես թիրախային ցուցանիշ նախատեսվել է Ծառայության ընդհանուր միջին աշխատավարձի՝ ելակետային դրության համեմատությամբ առնվազն 50 տոկոսով բարձրացումը։
Արդարադատության նախարարի հրամանով 20․09․2022թ․ N 576-Լ հաստատվել և 26․10․2022թ․ N 669-Լ փոփոխվել է հարկադիր կատարողներին հատուկ առաջադրանքների և/կամ որակյալ աշխատանքի համար պարգևատրման չափի հաշվարկման մեթոդաբանությունը և կարգը, որով սահմանվել են այն թիրախային արդյունքային ցուցիչները, որոնց հիման վրա յուրաքանչյուր ամսվա համար հաշվարկվում է հարկադիր կատարողի միավորների հանրագումարը և վերջինիս վճարման ենթակա պարգևատրման չափը։ ՀՀ կառավարության  18.08.2022թ. թիվ 1310-Ն որոշմամբ հարկադիր կատարողների պարգևատրման նպատակով հատկացվել է 300,000.0 հազ․ դրամ։ Գումարն  ուղղվել է սեպտեմբեր–դեկտեմբեր ամիսների համար հարկադիր կատարողների պարգևատրմանը։ 
2023 թվականին պարգևատրման արդյունքահեն համակարգի ներդրմամբ պայմանավորված ՀՀ կառավարության  30.03.2023թ. թիվ 436-Ն որոշմամբ Հարկադիր կատարման ծառայությանը հատկացվել է լրացուցիչ 400,000.0 հազ. դրամ։ Նշված գումարը բավարարարել է մարտ-հոկտեմբեր ժամանակահատվածում հարկադիր կատարողների պարգևատրման համար։ 
 Նախագծով առաջարկվում է ՀՀ կառավարության պահուստային ֆոնդից 500,033.0 հազ. դրամ հատկացնել ՀՀ արդարադատության նախարարության 1182 «Հարկադիր կատարման ծառայություններ» ծրագրի 11001 «Հարկադիր կատարման ենթակա ակտերի կատարումն ապահովող ծառայություններ» միջոցառմանը, որից 428,600.0 հազար դրամը պարգևատրման, իսկ 71,433.0 հազար դրամը՝ աշխատավարձի ֆոնդի ավելացման համար (կապված միջին աշխատավարձի հաշվարկի հետ), քանի 2022-2023 թվականներին հարկադիր կատարումն ապահովող ծառայությանը հատկացված հապատասխանաբար 300,000.0 և 400,000.0 հազ. դրամ չափաքանակներով չի ապահովվի մինչև տարվերջ հարկադիր կատարողների պարգևատրման համար անհրաժեշտ գումարը։ 
Միևնույն ժամանակ, ՀՀ 2024 թվականի պետական բյուջեով ՀՀ արդարադատության նախարարության հարկադիր կատարումն ապահովող ծառայությանը հատկացված ընդհանուր միջոցների հաշվին՝ այդ թվում՝ եռամսյակային վերաբաշխումների միջոցով, հնարավոր չէ ապահովել հարկադիր կատարման ծառայողների պարգևատրման հետ կապված ծախսերը, քանի որ տնտեսված գումարներ առկա չեն։ Բացի դրանից, քանի որ 2022-2023 թվականներին պարգևատրման համար հատկացված գումարները հաշվի չեն առնվել 2024 թվականի աշխատավարձի ֆոնդի հաշվարկման ժամանակ (կապված միջին աշխատավարձի հաշվարկի հետ), իսկ վերջիննս կազմում է մոտ 66 մլն դրամ, հարկադիր կատարման ծառայության աշխատավարձի ֆոնդն արդեն իսկ չի բավարարում անհրաժեշտ վճարումներ իրականացնելու համար։ 1182 «Հարկադիր կատարման ծառայություններ» ծրագրի 11001 «Հարկադիր կատարման ենթակա ակտերի կատարումն ապահովող ծառայություններ» միջոցառման գծով տարեկան նախատեսվել է 3,062,447.3 հազ․ դրամ, որից՝ 1,937,460.1 հազ․ դրամը՝ աշխատանքի վարձատության նպատակով և 628,419.4հազ․ դրամը՝ կապի ծառայության, մասնավորապես, փոտային ծառայության ծախսերը փոխհատուցելու նպատակով։ Այսինքն՝ հարկադիր կատարման ծառայողների պարգևատրման հետ կապված ծախսերը /500,033.0 հազ. դրամ/  ծառայությանը հատկացված ընդհանուր միջոցների հաշվին կատարելու դեպքում, ծառայությունն այլ ծախսեր չպետք է  իրականացնի։ 
 



	2. Հայաստանի Հանրապետության վարչապետի աշխատակազմի քաղաքացիական ծառայության գրասենյակ
	27․03․2024թ.

	
	02/16.12/11150-2024

	Նախագծի հիմնավորման մեջ, ի թիվս այլ հիմնավորումների նշվում է, որ 2023 թվականին պետական բյուջեում կատարված վերաբաշխման արդյունքում Հարկադիր կատարումն ապահովող ծառայությանը (այսուհետ՝ Ծառայություն) հատկացվել է լրացուցիչ 400 միլիոն դրամ՝ հարկադիր կատարողներին հատուկ առաջադրանքների և/կամ որակյալ աշխատանքի համար պարգևատրելու նպատակով։ Պետական բյուջեում կատարված վերաբաշխման արդյունքում Ծառայությունում 2023 թվականին վերանայվել է 2022 թվականին ներդրված պարգևատրման արդյունքահեն համակարգը։ Մինչ ծրագրի ներդրումը հարկադիր կատարողի աշխատանքի վարձատրությունը որևէ կերպ կապված չէր վերջինիս կողմից կատարված փաստացի աշխատանքի արդյունավետության հետ, մինչդեռ հարկադիր կատարողի պատշաճ և արդյունքահեն վարձատրությունը հարկադիր կատարման համակարգի արդյունավետության ամենակարևոր տարրերից է․ սա բազմիցս ամրագրվել է նաև հարկադիր կատարմանը վերաբերող միջազգային մի շարք փաստաթղթերում։
Միաժամանակ նշվում է, որ Արդարադատության նախարարի 10․04․2023թ․ N 189-Լ հրամանով հաստատվել է հարկադիր կատարողներին հատուկ առաջադրանքների և/կամ որակյալ աշխատանքի համար պարգևատրման չափի հաշվարկման մեթոդաբանությունը և կարգը, որով սահմանվել են այն թիրախային արդյունքային ցուցիչները, որոնց հիման վրա յուրաքանչյուր ամսվա համար հաշվարկվում է հարկադիր կատարողի միավորների հանրագումարը և վերջինիս վճարման ենթակա պարգևատրման չափը։ Պարգևատրման ցուցիչներն ընտրվել են՝ հիմքում դնելով կոնկրետ գործողությունների ուղղակի ազդեցությունը կատարողական վարույթի արդյունավետության վրա՝ խրախուսելու համար թիրախային գործողությունների կատարումը, ապահովելու թիմային և անհատական արդյունավետ աշխատանքը և այդ ցուցիչները տարբերվում են հարկադիր կատարողների կիսամյակային կատարողականի գնահատման համար նախատեսված ցուցիչներից, ինչպիսի պայմաններում բացառվել է միևնույն ցուցանիշի հաշվարկման հիման վրա հարկադիր կատարողների կրկնակի պարգևատրումը։
Միաժամանակ, որպես պարգևատրման համակարգի արդյունք ներկայացվում են աշխատանքի արդյունավետության բարձրացումը ընդգծող ցուցանիշներ:
Վերը ներկայացվածի առումով նախ հարկ է նշել, որ օրենսդրությամբ իրեն վերապահված պարտականությունները ճշգրիտ ու ժամանակին կատարելը յուրաքանչյուր հանրային ծառայողի հիմնական պարտականությունն է («Հանրային ծառայության մասին» օրենքի 19-րդ հոդվածի 1-մասի 4-րդ կետ): Ուստի գտնում ենք, որ աշխատանքային պարտականությունների պատշաճ կատարումը չպետք է ներկայացվի որպես լրացուցիչ ձեռքբերում: Բացի այդ, աշխատանքի վարձատրության ելակետային գործոնը հիմնական աշխատավարձն է, այլ ոչ թե պարգևատրումը, մինչդեռ հիմնավորման մեջ նշվում է, որ մինչ ծրագրի ներդրումը աշխատանքի վարձատրությունը որևէ կերպ կապված չէր վերջինիս կողմից կատարված փաստացի աշխատանքի արդյունավետության հետ: Այս առումով հարկ է նշել նաև, որ Կառավարության 2022 թվականի ապրիլի 15-ի N 511-Ն որոշմամբ հաստատվել և ներդրվել է հարկադիր կատարումն ապահովող ծառայության հարկադիր կատարողների կատարողականի գնահատման կարգը: Կատարողականն աշխատանքային ծրագրով նախատեսված աշխատանքի արդյունքները և այդ արդյունքներին հասնելու արդյունավետությունն է: Կատարողականի դրական և բացասական հետևանքները սահմանված են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 20-րդ և 21-րդ հոդվածներով: Ինչ վերաբերում է հատուկ առաջադրանքների և/կամ որակյալ աշխատանքի համար մշակված արդյունքային ցուցիչների և կատարողականի գնահատման համար սահմանված ցուցանիշների տարբերության վերաբերյալ տրված մեկնաբանությանը, ապա այս առումով պետք է նշել, որ կատարողականի գնահատման ցուցիչները պետք է համակողմանիրեն բնութագրեն աշխատանքից ակնկալվող բոլոր արդյունքները: Այսինքն, ծառայողի համար սահմանված արդյունքային ցուցիչները պետք է բնորոշեն նրա աշխատանքի արդյունավետությունը: Վերոգրյալից ելնելով՝ անհրաժեշտ է վերանայել և ամբողջացնել Կառավարության 2011 թվականի հոկտեմբերի 20-ի N 1510-Ն որոշմամբ հարկադիր կատարումն ապահովող ծառայության հարկադիր կատարողների կատարողականի գնահատման ցուցիչները: 

